
«Էլեկտրական էներգիայի բաշխման համակարգում էլեկտրական էներգիայի ապօրինի սպառման դեպքերում սպառված  էլեկտրական էներգիայի քանակի հաշվարկման մեթոդիկա»  ՀՀ կառավարության որոշման նախագծի

	ՀՀ կառավարության 12.08.2015թ. թիվ 02/23.15/13848-15 հանձնարարական
	1. նախագծի նախաբանի համաձայն այն ներկայացվել է ի կատարումն «Էներգետիկային մասին» Հայաստանի Հանրապետության օրենքի 41-րդ հոդվածի 7-րդ մասի` համաձայն որի եթե սպառողն էներգիան և (կամ) բնական գազն սպառում է առանց պայմանագրի (ապօրինի սպառում), ապա մատակարարն անմիջապես դադարեցնում է էներգիայի (բնական գազի) ապօրինի սպառումը և պահանջում վնասի փոխհատուցում` Հայաստանի Հանրապետության օրենսդրությամբ սահմանված կարգով: Վերոնշյալի կապակցությամբ հայտնում ենք, որ վնասի հատուցման հետ կապված հարաբերությունները կարգավորվում են ՀՀ քաղաքացիական օրենսգրքով և ՀՀ կառավարությունը վերոնշյալ դրույթի ուժով լիազորված չէ մեթոդիկա սահմանելու,

2. որոշման հավելվածի 2-րդ կետի համաձայն ապօրինի սպառած էլեկտրական էներգիայի քանակությունը հաշվարկվում է Ստանդարտացման մասին ՀՀ օրենքի համաձայն, կազմակերպության ստանդարտով հաստատված ակտով ամրագրված տվյալների հիման վրա, մինչդեռ Ստանդարտացման մասին ՀՀ օրենքի 15.2-րդ հոդվածի համաձայն կազմակերպության ստանդարտները մշակվում են արտադրանքի տեխնիկական պահանջների և նորմերի սահմանման, ինչպես նաև արտադրության կազմակերպման և կատարելագործման նպատակով:

3. որոշման հավելվածի 3-րդ կետի համաձայն այն դեպքում, երբ կազմված ակտերում հնարավոր չէ որոշել և ամրագրել ապօրինի սպառման ժամանակահատվածը, ապա որպես ապօրինի սպառման ժամանակահատված ընդունվում է ՀՀ հանրային ծառայությունները կարգավորող հանձնաժողովի 2006 թվականի դեկտեմբերի 27-ի թիվ 358-Ն որոշման հավելվածի 58-րդ կետով սահմանված ժամանակահատվածը, սակայն վերոնշյալ կետով կարգավորվում է առևտրային հաշվառքի սարքի խախտման դեպքը, որը կիրառելի չէ որոշման նախագծով կարգավորվող հարաբերությունների նկատմամբ:
	Նախագիծը լրամշակվել է 2015 թվականի հոկտեմբերի 16-ին ՀՀ կառավարության աշխատակազմի իրավաբանական վարչությունում տեղի ունեցած խորհրդակցության արդյունքների հիման վրա:














	ՀՀ հանրային ծառայությունները  կարգավորող հանձնաժողով
ՌՆ/2.2-27/659-15, առ 22.10.2015թ.
	«Էլեկտրական էներգիայի բաշխման համակարգում էլեկտրական էներգիայի ապօրինի սպառման դեպքերում սպառված էլեկտրական էներգիայի քանակի հաշվարկման մեթոդիկան հաստատելու մասին» ՀՀ կառավարության լրամշակված որոշման նախագծի հավելվածի 2-րդ կետից անհրաժեշտ է հանել «, հաշվառքի սարքի միտումնավոր խախտմամբ» բառերը, քանի որ նշված դեպքը ՀՀ հանրային ծառայությունները կարգավորող հանձնաժողովի 2006 թվականի դեկտեմբերի 27-ի №358Ն որոշմամբ հաստատված էլեկտրական էներգիայի մատակարարման և օգտագործման կանոնների կարգավորման առարկա է (կետ 59.2):
Մեթոդիկայի մնացած դրույթների վերաբերյալ ՀՀ հանրային ծառայությունները կարգավորող հանձնաժողովը առարկություններ և առաջարկություններ չունի:  

	Ընդունվել է, խմբագրվել է:



